
МАҢҒЫСТАУ
ҰСТАЗ МӘРТЕБЕСІ – 

ҰЛТ БОЛАШАҒЫНЫҢ ТІРЕГІ

Мемлекет басшысы өркениетті елдің қуаты та­
биғи байлықпен ғана емес, ең алдымен, адам 
капиталының сапасымен өлшенетінін атап өтті. 

Осы бағытта соңғы жылдары білім беру инфрақұрылымын 
жаңартуға басымдық беріліп келеді. Президенттің айтуын­
ша, соңғы жеті жылда елімізде 1 миллионнан астам оқушыға 
арналған 1 342 мектеп салынған. Биыл тағы 101 мектептің 
құрылысы жүргізіліп жатыр.

Ал «Келешек мектептері» ұлттық жобасы білім беру 
инфрақұрылымына жаңа талап қалыптастырды. Осы жоба 
аясында қазіргі таңда 460 мың оқушыға арналған 217 мек­
теп салынды. Оның 84-і, яғни шамамен 40 пайызы ауылдық 
жерлерде орналасқан.

Бұл ауыл мен қала баласына сапалы білім алуға тең мүм­
кіндік жасау мәселесінің мемлекет назарында екенін көрсете­
ді. Президенттің ұстанымы да айқын – мектептің орналасқан 
жеріне қарамастан, әр бала заманауи білім беру ортасына қол 
жеткізуі керек.

Білім саласының болашағы тек жаңа ғимараттар мен 
технологияға емес, ең алдымен, білікті педагогке байланысты. 
Бұл бағытта да оң өзгеріс бар. Биыл 12 мыңнан астам түлек пе­
дагогика мамандығы бойынша мемлекеттік грантқа ие болды. 
Олардың ішінде 2 мыңнан астамы – «Алтын белгі» иегерлері. 
Мұғалімдік жолды таңдаған студенттердің шәкіртақысы 2,5 
есе өсті. Жаңа оқу жылы қарсаңында өңірлердегі мектепке 15 
мыңнан астам мұғалім жұмысқа қабылданған. Олардың жар­
тысына жуығы – жас мамандар. Бұл – педагог мамандығының 
жастар арасында қайтадан беделді кәсіби бағыттардың біріне 
айналып келе жатқанын аңғартады.

Президент жас мұғалімдердің кәсіби қалыптасуында аға 
буынның тәлімгерлігіне ерекше мән берді. Ұстаздық жолға 
енді түскен маман тәжірибелі әріптесінен үйреніп, кәсіби 
сабақтастық қалыптасқанда ғана мектептегі білім сапасы да 
тұрақты өседі.

Қазіргі білім беру саласындағы ең өзекті өзгерістердің 
бірі– жасанды интеллектіні оқу үдерісіне енгізу. Президенттің 
тапсырмасымен жасанды интеллектіні орта білім беру 
жүйесіне жоспарлы түрде енгізу басталды. Мемлекет бас­
шысы жаңа технологияны дұрыс пайдаланған жағдайда оның 
мұғалімнің жұмысын жеңілдетіп, артық жүктемеден босатуға 
мүмкіндік беретінін айтты. Биыл қыркүйекте Оқу-ағарту 
министрлігі білім беру саласында жасанды интеллектіні 
қолдану стандартын бекітті. Енді қала мектебі мен шалғай 
ауыл мектебінің арасындағы цифрлық алшақтықты азайтуға 
мүмкіндік беретін бірыңғай цифрлық платформалар мен озық 
әдістемелерді енгізу көзделіп отыр.

Мектептердегі цифрлық дайындық та біршама ілгерілеген. 
Президент келтірген PISA-2025 зерттеуінің нәтижесіне сәйкес 
Қазақстан мектептерінің цифрлық дайындық деңгейі ЭЫДҰ 
елдерінің орташа көрсеткішінен жоғарылаған. Оқушылардың 
когнитивті бейімделу индексі де орташа көрсеткіштен жоғары 
болған.

Алайда Мемлекет басшысы бұл нәтижемен тоқмейілсуге 
болмайтынын ескертті. Себебі жасанды интеллект пен жаңа 
технологиялар өте жылдам дамып келеді.

Президент цифрландыру дәуірінде кітап оқудың маңызы 
төмендемейтінін, керісінше, арта түсетінін атап өтті. 
Мемлекет басшысы Әбіш Кекілбаевтың «Адамды адам ет­
кен – кітап, адамзат еткен – кітапхана» деген сөзін мысалға 

келтіріп, кітаптың жас ұрпақты білімге, парасаттылыққа, 
еңбекқорлыққа тәрбиелейтінін айтты.

Ақпарат тасқыны күшейген заманда кітап оқу – жастар­
ды үстірт ойлаудан қорғайтын рухани қалқан. Осыған бай­
ланысты биыл мамыр айында «Кітап оқу мәдениетін дамыту 
және зерделі ұлт қалыптастыру жөніндегі шаралар туралы» 
Жарлыққа қол қойылды. Оны жүзеге асыру үшін Үкімет жыл 
соңына дейін тиісті тұжырымдама қабылдауы тиіс.

Демек, бүгінгі білім беру жүйесінің алдында екі маңызды 
міндет қатар тұр: бір жағынан – баланы заманауи техноло­
гияны меңгеруге үйрету, екінші жағынан – кітаппен, ұлттық 
құндылықпен байланысты үзбеу.

Президент сөзінің тағы бір өзегі – жас ұрпақты еңбекке, 
білімге және жауапкершілікке тәрбиелеу. Мемлекет басшы­
сы баланың қызығушылығы мен қажеттілігін ескеріп қана 
қоймай, оны шынайы өмірде де, виртуалды кеңістікте де 
қорғаудың маңызын айтты. Өйткені болашақтың бәсекеге 
қабілетті азаматы тек білімді емес, еңбекқор, ізденімпаз әрі 
жауапты болуы қажет. Президенттің пайымынша, стратегия­
лық мақсат – биік мақсаттарға ұмтылатын, бәсекеден тай­
салмайтын, жасампаз ұрпақ тәрбиелеу. Ал мұндай ұрпақты 
қалыптастырудың бастауында ұстаз тұр.

Соңғы жылдары мұғалім мәртебесін көтеруге бағытталған 
бірқатар нақты қадам жасалды. «Педагог мәртебесі туралы» 
арнайы заң қабылданып, мемлекеттік марапаттар қатарына 
«Қазақстанның еңбек сіңірген ұстазы» атағы енгізілді. 
Бірқатар педагог «Қазақстанның Еңбек Ері» атағына ие болды.

5 қазанның Ұстаздардың кәсіби мерекесі ретінде бекіті­
луі де – педагог еңбегіне берілген мемлекеттік бағаның бір 
көрінісі. Бірақ ұстаз мәртебесі тек заңмен немесе марапат­
пен өлшенбейді. Оның шынайы бағасы – шәкіртінің жетістігі, 
қоғамның оған деген құрметі, баланың бойына сіңірген білімі 
мен тәрбиесі. Президент сөзінің түйіні де осыған саяды. 

– Тазалық, еңбекқорлық, адалдық, өзара сыйластық қа­
сиеттері ұлттық дағдымызға айналып жатыр. «Таза Қазақ­
стан» акциясы жалпыұлттық сипат алып, еліміздің келбетіне 
және ең бастысы, азаматтарымыздың болмысына оң әсер ете 
бастады. Табиғатты аялау, жоғары экологиялық мәдениетті 
қалыптастыру мемлекетіміздің конституциялық міндеті сана­
лады. Осындай елдік маңызы зор іске сіздер, жалпы ұстаздар 
қауымы мол үлес қосып жатсыздар. Себебі көзі ашық, көкірегі 
ояу, тәрбиелі, заңға бағынатын адал азаматтар, ең алдымен, 
мектептегі мұғалімнен тәлім алады. Сондықтан мен еліміздегі 
барша ұстазға шынайы ризашылығымды білдіремін. Ұстаздық 
еткен әр адамның ерен еңбегі зор құрметке лайық деп санай­
мын,– деді Мемлекет басшысы.

Тазалық, еңбекқорлық, адалдық, өзара сыйластық сияқты 
қасиеттер қоғамның жаңа этикасына айналуы тиіс. Ал осын­
дай азаматтарды тәрбиелеуде мектеп пен мұғалімнің орны 
бөлек. Сондықтан ұстаз – білім беруші ғана емес, қоғамның 
ертеңін қалыптастырушы тұлға. Технология өзгеруі мүмкін, 
оқу құралдары жаңаруы мүмкін, бірақ балаға бағыт-бағдар 
беретін ұстаздың орны ешқашан өзгермейді.

Мұғалімдер күніне арналған салтанатты жиында бір топ 
педагогке жоғары мемлекеттік наградалардың табысталуы– 
осы еңбектің мемлекет тарапынан мойындалуының нақты 
көрінісі. 

«МАҢҒЫСТАУ» АҚПАРАТ

ҰСТАЗДЫ ҰЛЫҚТАУ – ҰЛТ БОЛАШАҒЫН ҰЛЫҚТАУ. БИЫЛҒЫ МҰҒАЛІМДЕР КҮНІНЕ 
ОРАЙ АҚОРДАДА ӨТКЕН САЛТАНАТТЫ ЖИЫНДА МЕМЛЕКЕТ БАСШЫСЫ ҚАСЫМ-
ЖОМАРТ ТОҚАЕВ ПЕДАГОГТЕРДІ КӘСІБИ МЕРЕКЕСІМЕН ҚҰТТЫҚТАП, БІЛІМ 
МЕН ҒЫЛЫМНЫҢ, АДАМ КАПИТАЛЫНЫҢ ЕЛ ДАМУЫНДАҒЫ ШЕШУШІ РӨЛІНЕ 
ТОҚТАЛДЫ. ПРЕЗИДЕНТ АТАП ӨТКЕНДЕЙ, АҚПАРАТ АҒЫНЫ КҮШЕЙІП, ОЗЫҚ ТЕХ-
НОЛОГИЯЛАР ҚАРҚЫНДЫ ДАМЫҒАН ҚАЗІРГІ КЕЗЕҢДЕ МҰҒАЛІМНІҢ ҚОҒАМДАҒЫ 
МАҢЫЗЫ БҰРЫНҒЫДАН ДА АРТА ТҮСТІ. ӨЙТКЕНІ ЕЛДІҢ ЕРТЕҢІ – БҮГІНГІ МЕКТЕП 
ҚАБЫРҒАСЫНДА БІЛІМ АЛЫП ЖАТҚАН ҰРПАҚТЫҢ ҚОЛЫНДА. ҚАЗІР ҚАЗАҚСТАНДА 
4 МИЛЛИОННАН АСТАМ ОҚУШЫ БАР. ЯҒНИ ЕЛ АЗАМАТТАРЫНЫҢ ӘРБІР БЕСІНШІСІ – 
МЕКТЕП ОҚУШЫСЫ. БҰЛ – БІЛІМ БЕРУ САЛАСЫНА ҚОЙЫЛАТЫН ТАЛАПТЫҢ 
ҚАНШАЛЫҚТЫ ЖОҒАРЫ ЕКЕНІН КӨРСЕТЕТІН МАҢЫЗДЫ КӨРСЕТКІШ.

Қаламқас Тілеубаева – 53 жылдық еңбек өтілі бар білікті педагог, 
білім саласының ардагері. 1979 жылы Гурьев педагогикалық 
институтын тәмамдаған. Еңбек жолын ауыл мектебінен бастап, 

әр жылдары мектеп директорының тәрбие және оқу ісі жөніндегі орын­
басары, балабақша директоры, мектеп директоры қызметтерін атқарды. 
2014 жылдан 2026 жылдың қаңтарына дейін Ақшұқыр мектеп-лицейін 
басқарып, білім ордасының дамуына айрықша үлес қосты. 

Оның басшылығы кезінде Ақшұқыр мектеп-лицейінің оқушылары 
пәндік олимпиадаларда жоғары нәтижелер көрсетіп, 42 «Алтын белгі» 
және 20 Үздік аттестат иегері түлеп ұшты. 2014–2026 жылдары оқушылар 
облыстық және республикалық деңгейдегі олимпиадаларда жүздеген 
жүлделі орынға ие болды. 

Білікті басшының жетекшілігімен мектеп ұжымы да биік белестерді 
бағындырды. Бес мұғалім республикалық «Үздік педагог» байқауында 
жеңімпаз атанып, мектеп төрт мәрте «Үздік ауыл мектебі» атағын 
иеленді. 2020 жылы Ақшұқыр мектеп-лицейі республикалық «Қазақстан 
Республикасының үздік мектебі» конкурсында бас жүлдені жеңіп алды. 
Ал 2024 жылы облыстық «Орта білім беретін үздік ұйым» конкурсының 
жеңімпазы атанды.  

Қаламқас Тілеубаева – білім беру ісімен қатар, педагогикалық тәжі­
рибені таратуға да белсенді атсалысқан ұстаз. Әдістемелік құралдар мен 
жинақтардың авторы, республикалық конференцияларда тәжірибесімен 
бөліскен. Облыстың мектеп директорлары мен ардагер ұстаздар 
қауымдастығының мүшесі, аудандық аналар қауымдастығының төрайымы 
ретінде де қоғамдық жұмыстарға белсене араласады.  

Жібек Шамғалиқызы – 1989 жылдан бері білім саласында еңбек етіп 
келе жатқан тәжірибелі ұстаз. 34 жылдық педагогикалық еңбек жолының 
12 жылын Қарақия ауданындағы мектеп-гимназияда өткізген. Бүгінде ол – 
педагог-шебер біліктілік санатына ие, жас мамандарға әдістемелік қолдау 
көрсетіп, өз тәжірибесімен бөлісіп жүрген ұлағатты ұстаз. 

Жібек Бабаева педагогикалық тәжірибесін үздіксіз жетілдіріп, 
облыстық семинарлар мен вебинарларда бастауыш білім берудің заманауи 
әдістері бойынша баяндамалар жасап келеді. Қалыптастырушы бағалау, 
функционалдық сауаттылық, сабақтағы зерттеу, тілдік дағдыларды дамы­
ту бағыттарында әріптестерімен тәжірибе бөліскен. Ұстаздың шәкірттері 
де түрлі байқаулар мен олимпиадаларда жүлделі орындардан көрінген. 
Оқушылары республикалық және халықаралық олимпиадаларда, ғылыми 
жобалар мен зияткерлік сайыстарда І, ІІ, ІІІ дәрежелі орындарға ие болған. 

Педагогтің әдістемелік еңбектері республикалық басылымдарда жарық 
көріп, авторлық жұмыстары мен сабақ жоспарлары педагогтер қауымының 
назарына ұсынылған. Ұзақ жылғы еңбегі мен білім саласына қосқан үлесі 
ескеріліп, Жібек Бабаева «Білім беру ісінің үздік қызметкері» төсбелгісіне 
ұсынылған.   Ұстаздың еңбегі түрлі деңгейдегі марапаттармен бағаланған. 
2018 жылы ҚР Білім және ғылым министрлігінің «Құрмет» грамотасы­
мен, 2020 жылы министрліктің Алғыс хатымен, 2024 жылы «Ыбырай 
Алтынсарин» медалімен марапатталған. Сондай-ақ облыс әкімдігінің, 
«Өрлеу» орталығының және бірқатар кәсіби ұйымдардың Алғыс хатта­
рына ие. 

Ұзақ жылғы ұстаздық еңбегімен білім саласының дамуына үлес қосқан 
қос педагогтің кәсіби жолы – маңғыстаулық ұстаздар қауымының абы­
ройлы еңбегінің айғағы. 

ӨЗ ТІЛШІМІЗ

МАҢҒЫСТАУЛЫҚ 
МҰҒАЛІМДЕР –  

МАРАПАТ ТӨРІНДЕ
МАҢҒЫСТАУЛЫҚ ҚОС ҰСТАЗ – БІЛІМ 
БЕРУ САЛАСЫНЫҢ АРДАГЕРІ ҚАЛАМҚАС 
ТІЛЕУБАЕВА МЕН ҚАРАҚИЯ АУДАНЫНЫҢ БАС
ТАУЫШ СЫНЫП МҰҒАЛІМІ ЖІБЕК БАБАЕВА  
МЕМЛЕКЕТ БАСШЫСЫ ҚАСЫМ-ЖОМАРТ 
ТОҚАЕВТЫҢ ҚОЛЫНАН ЖОҒАРЫ МЕМЛЕКЕТТІК 
МАРАПАТТАРҒА ИЕ БОЛДЫ. ЖІБЕК БАБАЕВА 
«ЕРЕН ЕҢБЕГІ ҮШІН» МЕДАЛІМЕН, АЛ ҚАЛАМҚАС 
ТІЛЕУБАЕВА «ҚАЗАҚСТАННЫҢ ЕҢБЕК СІҢІРГЕН 
ҰСТАЗЫ» ҚҰРМЕТТІ АТАҒЫМЕН МАРАПАТТАЛ-
ДЫ. ҰЗАҚ ЖЫЛҒЫ ҰСТАЗДЫҚ ЕҢБЕГІМЕН БІЛІМ 
САЛАСЫНЫҢ ДАМУЫНА ҮЛЕС ҚОСҚАН ҚОС 
МАМАННЫҢ ЕҢБЕГІ ЕЛ ДЕҢГЕЙІНДЕ ОСЫЛАЙ-
ША ЖОҒАРЫ БАҒАЛАНДЫ.

РЕДАКЦИЯ  ЖАРНАМА  МАТЕРИАЛЫНЫҢ  МАЗМҰНЫНА, СТИЛІ МЕН ОРФОГРАФИЯСЫНА ЖАУАП БЕРМЕЙДІ. МАТЕРИАЛ ТҮПНҰСҚА КҮЙІНДЕ ЖАРИЯЛАНАДЫ.

ХАБАРЛАНДЫРУ

ХАБАРЛАНДЫРУ

Бұл бос орын сіздің  
ЖАРНАМАҢЫЗҒА  АРНАЛҒАН

ТЕЛЕФОН: 20-48-42

ЖЕРДІ МАҚСАТСЫЗ ПАЙДАЛАНУ: 
МƏСЕЛЕ НЕДЕН БАСТАЛАДЫ?

Жердің нысаналы мақсаты – оны пайда лану дың 
не гі з гі бағы тын анық тай тын маңызды талап. 
Мысалы, ауыл ша р  уа  шылығына арнал ған жер 

егін егуге немесе мал шаруа шы лы  ғына пай  да  ланылуы тиіс. 
Ал тұрғын үй құ ры  лы сына арналған учаске басқа мақ  сат қа 
пай дал анылмауы керек. Осы талаптың сақталуы – жер рес-
урс     т а  рын тиімді басқарудың маңызды шарт  тарының бірі.

Мəселе неден басталады?

Жерді мақсатсыз пайдалану көбіне жер учаскесінің құ-
қық тық мəрте бе сі не жеткілікті мəн бермеуден не ме се он ың 
нысаналы мақсатын өз геріс сіз бас қа қызметке пайдаланудан 
басталады. Кейде жер иесі немесе жер пай  даланушы бас тап-
қыда көзделген мақ  сат  ты өзгертпей, учаскеде басқа ны сан 
салуға немесе басқа шаруа шы лық қызметпен айналы суға 
кіріседі.

Мұндай жағдайдың тағы бір се бе бі – же р туралы ақ па рат-
тың толық болмауы немесе жер пайдаланушының өз құ   қық  -
т ары мен міндеттерін дұрыс білмеуі. Сондықтан жерді алған 
кезде оның санатын, нысаналы мақ сатын, рұқсат етілген пай-
далану тү рін жəне белгіленген шектеулерін білу маңыз ды.

Маңғыстау үшін мəселе нің ма ңы     зы қандай?

Маңғыстау жағдайында жерді дұ р ыс пайдалану мəселесі 
ерекше на зар  ды қажет етеді. Өңірдің таби ғи жа ғ  да йы күрделі, 
су ресурстары шек теу  лі, ал жердің бір бөлігі шөл жəне шө-
л ейт аймақтарға жатады. Сон дық тан əрбір жер учаскесін 
тиімді əрі бел  гі   лен ген мақсатына сəйкес пайда ла ну өңірдің 
тұрақты дамуы үшін ма ңыз ды.

Сонымен бірге облыста елді ме кен дер дің кеңеюі, құрылыс 
жұмыс та  ры ның жүргізілуі жəне өндірістік ны  сан   дардың да-

ЖЕР УЧАСКЕСІ АЗАМАТҚА НЕМЕСЕ 
ЗАҢДЫ ТҰЛҒАҒА БЕЛГІЛІ БІР МАҚСАТ ҮШІН 
БЕРІЛЕДІ. КЕЙ ЖАҒДАЙДА ҚҰЖАТТАҒЫ 
МАҚСАТ ПЕН ЖЕРДІҢ НАҚТЫ ПАЙДАЛАНЫ-
ЛУЫ АРАСЫНДА АЙЫРМАШЫЛЫҚ ПАЙДА 
БОЛАДЫ. БІР ҚАРАҒАНДА, БҰЛ ҚАРАПАЙЫМ 
МƏСЕЛЕ СИЯҚТЫ КӨРІНУІ МҮМКІН. АЛАЙДА 
ЖЕРДІ МАҚСАТСЫЗ ПАЙДАЛАНУ УАҚЫТ 
ӨТЕ КЕЛЕ ЭКОНОМИКАЛЫҚ, ҚҰҚЫҚТЫҚ 
ЖƏНЕ ЭКОЛОГИЯЛЫҚ САЛДАРҒА ƏКЕЛЕТІН 
КҮРДЕЛІ МƏСЕЛЕГЕ АЙНАЛАДЫ.

муы жерге деген сұранысты арттырып отыр. Ос ы н дай жағ-
дай да жерді бір мақсатқа алып, ке й ін оны бас қа бағытта пай-
далану мə се лесіне жауапкершілікпен қарау қажет.

Кадастрдың рөлі қандай?

Бұл жерде жер кадастрының ма ңы зы ерекше. Кадастрлық 
ақ па рат ар қы лы жер учаскесінің орналасқан же рін, шекара-
сын, ауданын, санатын жə не нысаналы мақсатын анықтауға 
бо  ла  ды. Ақпараттың нақты əрі өзекті бо л у ы жер ресурстарын 
басқару мен бақы лау дың сапасына тікелей əсер е т е ді.

Қазіргі цифрлық технологиялар бұл жұмысты жаңа дең-
гей ге шы ғару ға мүмкіндік береді. Гео ақ па рат тық жүйе лер 
мен спутниктік мони то ринг арқылы жердің нақт ы пай да-
ланылуын бақылап, құжаттағы мəлі мет термен салыстыруға 
болады. Бұл мəселені анықтаумен қатар, оны ерте ке зең де 
алдын алуға мүмкіндік бе реді.

Жерді дұрыс пайдалану – ор тақ  жауапкершілік?

Жерді мақсатсыз пайдаланудың ал дын алу – тек ба қы-
лаушы орган дар дың міндеті емес. Жер пайдаланушы да өзіне 
берілген учаскенің құ қық тық ре жи мін сақтауға жауапты. 
Ал мемлекет тарапынан ақ па раттың ашық тығы, кадастрлық 
мəлі мет тердің өзек тілігі жəне түсіндіру жұ мыс  тары қам  та  ма-
сыз етілуі маңызды.

Университет оқытушысы ретінде бола шақ кадастр жəне 
жерге орна лас тыру мамандарына бір нəрсені ер ек ше түсін-
діру қажет деп ойлаймын: жер маманының жұмысы тек кар-
тадан шекара белгілеумен немесе құ жат толтырумен шек-
телмейді. Ол жердің қалай пайдаланылып жат қа нын, он ың 
тиімділігін жəне бола шақ қа əсерін бағалай білуі керек.

Жер – қайта өндірілмейтін таби ғи рес урс. Оны дұрыс пай   -
д а лан бау дың сал  дары бір ғана жер учаскесінің шең  бе  рі н  де 
қал майды. Сондықтан жер  дің нысаналы мақсатын сақ  тау– 
заң та ла бын орындау ғана емес, жер ре сур с   тарына де ген жа -
у ап кер шіл ік тің көрсеткіші.

Бүгін жерді дұрыс пайдалануға мəн берсек, ертең көп-
теген эко но ми ка лық, əлеуметтік жəне эко ло гиялық мə се   ле -
лердің алдын аламыз. Жерді мақ сат сыз пайдалану мə се лесі 
жер учас  ке  сін алған сəттен емес, оған жау ап  кер ші лік пен 
қарауды тоқтатқан сə т  тен басталады.

Балжан АҚМУРЗАЕВА,
Ш.Есенов атындағы Каспий технологиялар 

жəне инжиниринг университеті, 
профессор ассистенті, магистр.

LADA GRANTA автокөлігі сатылады. 
* Жылы: 2016
* Қозғалтқыш көлемі: 
  1.6 л
* Жанармай: Газ / 
  Бензин 
* Беріліс қорабы: 
  Механика (МКПП)
* Түсі: ақ 

Байланыс 
нөмірі:

8 778 915 15 88

МАҢҒЫСТАУ

БАСПАСӨЗ-2026

«МАҢҒЫСТАУ»

«МАҢҒЫСТАУ» ГАЗЕТІНЕ ЖАЗЫЛУ

Жазылу түрлері Редакция арқылы
 жазылу бағасы «Қазпошта» АҚ арқылы жазылу бағасы Индекс

Заңды тұлғалар үшін үш айға 4 092,05 теңге 6 470,00 теңге 15492

Жеке тұлғалар үшін үш айға 2 046,25 теңге 3 236,88 теңге 65492

«Халық» және «Каспий» қосымшасы арқылы 
онлайн жазылуға болады

газетіне жазылу науқаны жүріп жатыр

Маңғыстау облысы бойынша ТМРКД «Ақтау тұрғын үй» КМК-нің 
тариф тері бойынша жария тыңдау өткізеді.

Қазақстан Республикасы Ұлттық экономика министрлігі Табиғи 
моно полия ларды реттеу комитетінің Маңғыстау облысы бойынша 
департаменті «Ақтау тұрғын үй» КМК-ның жылу энергиясын өндіру, 
беру, тарату жəне өт кі зу реттеліп көрсетілетін қызметіне тарифтері мен 
тариф  тік сметасын талқ ы лау бойынша жария тыңдау өткізілетіні туралы 
хабарлайды.

Жария тыңдау табиғи монополиялар субъектілерінің тарифтерін бе-
кі  т уге немесе өзгертуге арналған өтінімдерді қарау кезінде Қазақстан 
Ре с  пуб   лика сының заңнамасында көзделген міндетті рəсім болып табы-
лады.

Оны өткізу тариф белгілеу процесінің ашықтығын қамтамасыз етуге, 
тұ  тыну  шылардың пікірлерін ескеруге жəне тарифтерді бекіту кезінде 
əділ  дік пен ашықтық қағидаттарын сақтауға бағытталған.

Жария тыңдау 2026 жылғы 13 қазан сағат 15.00-де Маңғыстау об-
лысы, Ақ   т ау қаласы, 35-шағынауданы, №1А «Ақтау тұрғын үй» ғимараты 
ме кенжай  ын   д а өтеді.

Сонымен бірге жария тыңдау онлайн режимде  Facebook əлеуметтік 
же  лі  сін  дегі департаменттің ресми парақшасында көрсетілетін болады 
(ht tps://www.facebook.com/profi le.php?id=61553748286254).

Департамент мəслихаттардың депутаттарын, жергілікті өзін-өзі бас-
қа ру органдарының, мемлекеттік органдардың, тұтынушылар мен олар-
дың қоғамдық бірлестіктерінің өкілдерін, тəуелсіз сарапшыларды, бұқа-
ра лық ақпарат құралдарын жəне өзге де мүдделі тұлғаларды жария тың-
дау ға қатысуға шақырады.

Департаменттің байланыс телефондары: 8(7292) 42-16-20, 43-84-11.

02.08.2013 ж О.Б. ЕЛЕУСИНОВТЫҢ 
атына берілген №2-4407 сыйға тарту шарты 

жоғалуына байланысты жарамсыз деп танылсын.

Маңғыстау облысы бойынша ТМРКД «Каспий жылу, су арнасы» 
МКК-ның тарифтері бойынша жария тыңдау өткізеді.

Қазақстан Республикасы Ұлттық экономика министрлігі Табиғи мо-
но  пол ия ларды реттеу комитетінің Маңғыстау облысы бойынша де пар-
таменті «Каспий жылу, су арнасы» МКК-ның (Жылы жағажай) суды та ра-
ту шы желілері арқылы беру реттеліп көрсетілетін қызметіне тариф тері 
мен тарифтік сметасын талқылау бойынша жария тыңдау өткізетіні ту-
ра лы хабарлайды.

Жария тыңдау табиғи монополиялар субъектілерінің тарифтерін 
бекі туге немесе өзгертуге арналған өтінімдерді қарау кезінде Қазақстан 
Рес пуб ликасының заңнамасында көзделген міндетті рəсім болып та-
былады.

Оны өткізу тариф белгілеу процесінің ашықтығын қамтамасыз етуге, 
тұ т ыну шылардың пікірлерін ескеруге жəне тарифтерді бекіту кезінде 
əділ дік пен ашықтық қағидаттарын сақтауға бағытталған.

Жария тыңдау 2026 жылғы 12 қазан сағат 11.00-де Маңғыстау об-
лы сы, Ақтау қаласы, 22-шағынауданы, №43 «Каспий жылу, су арнасы» 
ғи  ма раты, 3-қабат, акт залында өтеді.

Сонымен бірге жария тыңдау онлайн режимде  Facebook əлеуметтік 
же лі сін дегі департаменттің ресми парақшасында көрсетілетін болады. 
(https://www.facebook.com/profi le.php?id=61553748286254).

Департамент мəслихаттардың депутаттарын, жергілікті өзін-өзі бас-
қару органдарының, мемлекеттік органдардың, тұтынушылар мен олар-
дың қоғамдық бірлестіктерінің өкілдерін, тəуелсіз сарапшыларды, бұқа-
ра лық ақпарат құралдарын жəне өзге де мүдделі тұлғаларды жария тың-
дауға қатысуға шақырады.

Департаменттің байланыс телефондары: 8(7292) 42-16-20, 43-84-11.«СтройМашЭнергоСбытХолдинг» ЖШС 2026 жылғы 11 
қа ра   шада сағат 15:00-де Маңғыстау облысы, Маңғыстау ау-
да ны, Оңды ауылдық округі, Оңды ауылы, орталық көшесі, 
15-ғимарат, «Оңды ауылдық округі əкімінің аппараты» ММ 
ме  кен жайында «Ауырташ кен орнындағы целестин жəне 
ба рит-целестин кендерін ашық əдіспен өндіру жөніндегі 
тау-кен жұмыстарының жоспарына» ықтимал əсерлер 
ту ралы ес еп бойынша ашық жиналыс түрінде қоғамдық 
тың даулар өт кі  зетінін хабарлайды.Қатысушыларды тір кеу 
жеке ба сын куəландыратын құжат ұсынылған кезде жүр гі-
зіледі. Тіркеу талқылау басталғанға дейін 30 минут бұрын 
бас та лады.

Қоғамдық тыңдауларға ZOOM платформасы арқылы бейне-
кон   фе ренц байланыс режимінде онлайн қатысу мүмкіндігі бар. 
Қатысу сілтемесі:

https://us04web.zoom.us/j/71855128454?pwd=BOlbsavz3bq3
4Yu v C  sMgaO0vNjRkS4.1 

Конференция идентификаторы: 718 5512 8454 
Қол жет ім ділік коды: 8XDe2U
Жобаның тапсырыс берушісі: «Строймаш Энерго Сбыт-

Хол    динг» ЖШС, Қазақстан Республикасы, Алматы қа ла с ы, 
Бос    тан дық ауданы, Əуезов көшесі, 175-үй, 9а т.ғ., БСН: 92 11 40-
0  01184, e-mail: aurtashproject@gmail.com, тел.: +77052 07 0659.

Жобаны əзірлеуші: «GREENGEO» ЖШС, ШҚО, Өске-
мен қа      ла  сы, А.Қашаубаева көшесі, 32А, тел.: 87055222251, 
БСН: 23  0  6 40 018348, e-mail: too_greengeo@mail.ru, байланыс 

тұлғасы: Аку  лова О.А.
Жергілікті атқарушы орган: «Маңғыстау облысының 

табиғи ре сурс тар жəне табиғат пайдалануды реттеу бас қар-
масы» ММ, тел.: 8 (7292) 46-21-31.

Құжаттама ҚОƏБ ҰБД (ҚОƏБ ҰДБ) https://hearings.nd-
be  cology.gov.kz/ жəне жергілікті атқарушы органның ht tps://
ww w.gov.kz/memleket/mangystau-eco/dokuments/de tails/99 83-
98?land=ru сайтында, қоғамдық тыңдаулар  бөлі мін де орна-
ластырылған.

Ескертулер мен ұсыныстар мына мекенжайлар  б ойын-
ша қабылданады: e-mail:S.bazarbay@mangystau.gov.kz, man -
gys   t au tab igat@gmail.com, tabigat@mangystau.gov.kz, G.tu le m -
bet@man    gystau.gov.kz, тел.: 8 (7292) 46-21-31,  ndbe colo gy.gov.
kz

Ақпарат алу жəне құжаттардың көшірмесімен таны су 
 үшін: e-mail: aurtashproject@gmail.com, тел.: +77052070659 
e-mail: ok sana baston@mail.ru, тел.: +77056022393

Учаскенің географиялық координаттары жəне əсер ету 
ау  ма  ғының географиялық координаттары бұрыштық нүк-
те лер бойынша (Солтүстік ендік / Шығыс бойлық):

1 - 43° 54' 37,1736"  / 51° 49' 23,0916"
2 - 43° 51' 31,9536" / 51° 52' 22,1088"
3 - 43° 51' 6,9516" / 51° 50' 7,1916" 
4 - 43° 52' 19,6788" / 51° 48' 50,544"
5 - 43° 50' 58,6212" / 51° 47' 4,4988" 
6 - 43° 51' 45,2088" / 51° 46' 6,2292"

ХАБАРЛАНДЫРУ

№
48

3

«Батыс-Платина ломбард» ЖШС кепілге қойылып 
қайтарылмаған мүліктің сауда-саттығын хабарлайды. 

Сауда-саттық өткізу əдісі: 2026 жылдың 30 қазан күні, сағат 
10.00-де,26-22-103 кең седе ағылшын əдісі бойынша өтеді.

Туған өлкеңіздің үнін жеткізетін – «Маңғыстау» газеті!


